
KOTA KINABALU 8 April - Penemuan
rangka binatang yang dikatakan milik
seekor dinosaur oleh sekumpulan nelayan
di Pulau Tiga, di Pantai Barat Sabah,
masih menjadi misteri.

Ini kerana Prof. Madya Dr. Felix Tong-
kul dari Sekolah Sains dan Teknologi
Universiti Malaysia Sabah (UMS) yang
mengetuai penyelidikan mengkaji rangka
binatang itu belum dapat memastikan
asal-usul rangka tersebut.

Menurut Felix, pihaknya menyerahkan
penyelidikan itu kepada Institut Penye-
lidikan Marin Borneo, UMS untuk tin-
dakan lanjut.

“Saya telah memberi semua maklumat
kepada ahli biologi UMS, Dr. Ridwan Ah-
mad untuk mengkaji lebih lanjut rangka
itu.

“Dr. Ridwan.pula akan menghantar be-
berapa orang penyelidik ke Kampung
Binsuluk untuk melakukan penyehg kan
terhadap tulang yang masih disimpan
oleh nelayan itu,” katanya.

Beliau berkata demikian ketika ditemui
pada Sambutan Hari Keluarga UMS
dekat sini hari ini.

Semalam, Utusan Malaysia mela-
porkan sekumﬁulan nelayan dari Kam-
pung Binsuluk menemui satu rangka
binatang aneh di Pulau Tiga, Pantai Barat
Sabah, baru-baru ini sewaktu mendarat
di pulau tersebut.

Penemuan tersebut telah membuatkan
sekumpulan penyelidik dari Universiti
Malaysia Sabah (UMS) yang diketuai
Felix bergegas ke kawasan 1tu untuk
melakukan penyelidikan.

Menurut Felix, beliau telah cuba men-
cari bahagian—bahagian lain dari rangka
binatang 1tu untuk dicantumkan sewaktu
ke kawasan tersebut tetapi gagal berbuat
demikian.

“Boleh juga diandaikan penemuan
rangka itu berasal dari beberapa hidupan
laut yang mempunyai rangka yang besar,
mungkin satu, dua atau tiga ekor haiwan
tetapi jawapannya masih tidak pasti,”
katanya lagi.



